2. fundur Mannvirkja- og umhverfisnefndar haldinn fimmtudaginn 2. apríl 2009 kl. 17.00 á Bæjarskrifstofu að Sunnumörk 2. 

Fundinn sátu Guðmundur Þór Guðjónsson, Elínborg Ólafsdóttir, Viktoría S. Kristinsdóttir, Róbert Hlöðversson og Helga Sigurðardóttir.
Formaður setti fundinn og stjórnaði.
Ekki voru gerðar athugasemdir við boðun fundarins.
Dagskrá fundarins:
1. Gjaldskrá gámasvæðis.

Samþykkt að leggja til við bæjarstjórn einföldun á gjaldskrá gámasvæðisins.
2. Vatnsveita innra eftirlit.  

Mannvirkja og umhverfisfulltrúi kynnti fyrirhugaða vinnu við innra eftirlit á Vatnsveitunni.  Nefndin lýsir yfir ánægju með þetta þarfa framtak.
3. Vatnsveita, vatnsmat og lekaleit. 

Mannvirkja og umhverfisfulltrúi hefur framkvæmt vatnsmat fyrir vatnsveitu Hveragerðisbæjar. Samkvæmt úttektinni er heildardæling um 1200 þúsund tonn eða 38 sekúndulítrar. Töluverður leki er á kerfinu eða um 22%.
Nefndin samþykktir að hafist verði strax handa við kerfisbundna lekaleit til að stórefla öryggi í rekstri vatnsveitunnar.   
4. Garðyrkju- og blómasýningin 2009.  "Blóm í bæ".  

Starfsmaður fór yfir stöðu mála og er góður skriður á verkefninu.  Kynningarbæklingur verður sendur til fyrirtækja á næstu dögum.
5. Framkvæmdir ársins 2009.  

Unnið er að kortlagningu viðgerða á götum bæjarins.  Rætt var um að lagfæra og fegra manir vestan megin við bæinn.  

Undirbúningur við framkvæmdir við nýjan æfingavöll stendur nú yfir og gert er ráð fyrir að hann verði tilbúin í maílok.
Ráðnir verða 6 flokksstjórar í vinnuskólann og hefja þeir störf í lok maí.
6. Staðardagskrá 21. Áætlun 2009-2012.  

Farið var yfir drög að framkvæmdaáætlun vegna Staðardagskrár 21 fyrir árin 2009-2012 sem Mannvirkja- og umhverfisfulltrúi hefur unnið að. Nefndin er sammála því að áætlunin þurfi að vera hnitmiðuð og raunhæf, sett fram á einfaldan máta og sé hagkvæm fyrir bæjarfélagið í heild sinni.
Nú þegar hefur Hveragerðisbær ákveðið forskot í fráveitumálum.  

Umhverfisfræðsla hefur verið mikil undanfarið og með tilkomu matjurtagarða, grænfánaverkefni í Grunnskólanum og flokkun sorps í leikskólum skipar bærinn sér í fremstu röð í umhverfismálum.  
Mannvirkja- og umhverfisfulltrúi sagði frá ráðstefnu um Staðardagskrá 21 þar sem meðal annars var fjallað um Green Globe vottun Snæfellsbæjar.  Í ljósi góðrar reynslu þeirra  leggur nefndin til að hafin verði undirbúningur að umsókn um Green Globe vottun fyrir Hveragerðisbæ.  

7. Námskeið í matjurtaræktun.

Nefndin samþykkir að bjóða bæjarbúum uppá ókeypis námskeið í ræktun matjurta í tengslum við útleigu á matjurtagörðum. Starfsmanni falið að vinna að málinu.
8. Önnur mál.

a.  Umhverfisverðlaun Hveragerðisbæjar

Rætt um veitingu umhverfisverðlauna á Sumardaginn fyrsta.
b.  Útikennslustofa Grunnskólans.
Útikennslustofa verður vígð undir Hamrinum á vordögum.  

c.  Verkfundargerð áhaldahúss frá 02.04. 2009.
Fundargerðin lögð fram til kynningar.
Fundargerð upplesin og fundi slitið kl. 19.00
Fundargerð ritaði Elfa D. Þórðardóttir.

